GOLI OTOK




Regionalni ured Fondacije Friedrich Ebert
u Zagrebu

Fondacija Friedrich Ebert (FES) najstarija je politicka
fondacija u Njemackoj s bogatom tradicijom socijalne
demokratije koja seze od 1925. godine. Rad nase
politicke Fondacije usredsreden je na osnovne ideje i
vrijednosti socijalne demokratije: slobodu, pravednost
i solidarnost. To nas povezuje sa socijalnom demokra-
tijom i nezavisnim sindikatima.

Regionalni ured Fondacije Friedrich Ebert u Zagrebu
otvoren je 1996. godine i odgovoran je za projekte u
Hrvatskoj i Sloveniji. Glavne sastavnice naseg rada su
jacanje demokratskih ustanova, rasprava o koncep-
tima ekonomskih i drustvenih reformi, meduetnicko
pomirenje i dijalog, podrska i unapredenje aktivnosti
sindikata, podrska organizacijama za razvoj aktivnog i
pluralisti¢ckog civilnog drustva.

Documenta - Centar za suocavanje s prosloscu

Documenta - Centar za suocavanje s prosloscu
osnovan je 2004. godine s ciljem poticanja procesa
drustvenog suocavanja s prosloscu te jacanja javnog
dijaloga o traumati¢nim historijskim dogadajima koji
su obiljeZili hrvatsko i evropsko drustvo u 20. stoljecu.
Posebnu paznju Documenta pritom posvecuje stra-
danju pojedinaca i drustvenih grupa u ratovima te
Zrtvama ideoloski motiviranog nasilja na prostoru
Hrvatske i susjednih zemalja.

U izgradnji demokratskog pluralizma i drustva mira
Documenta saraduje sa Sirokim krugom javnih insti-
tucija, nevladinih organizacija i medija u Hrvatskoj i
drugim zemljama. Aktivhosti Documente organizirane
su u tri osnovna programa: (1) Dokumentiranje, (2)
Javni dijalog i javne politike te (3) Unapredenje sudskih
standarda i praksi.

STIFTUNG

Zasto je potrebna publikacija o Golom otoku

Za Fondaciju Friedrich Ebert, instituciju koja se bavi politickim obra-
zovanjem, historija je uvijek mjesto ucenja — ko se suocava s histo-
rijom, trebao bi to raditi s dvostrukim spoznajnim interesom: prije
svega da bi shvatio $ta se i kada, zasto i s kakvim posljedicama dogo-
dilo, ali i da bi iz historije izvukao pouke za sadasnjost i buduénost.
Fondacija je, sa svojim odjelom za historiju, dala opsezan doprinos
istrazivanju historije fasizma u Njemackoj, historije radnickog
pokreta i njegovih glavnih protagonista te drustvenoj historiji.

Na tragu kriticke historijske nauke Fondacija Friedrich Ebert ovom
brosurom koju je priredila Zeli pridonijeti razumijevanju dogadaja
na malom jadranskom otoku — Golom otoku — te omoguciti da se
iz opisanih zbivanja, struktura i veza izvuku pouke za sadasnjost i
buducnost.

Bit ¢e nam drago ako citaoci i Citateljice ove brosure, s njom u
prtljazi, posjete Goli otok i ako s ljepotama prirode osjete i ljudske
patnje koje su se tamo dogodile. Suocavanje s historijom Golog
otoka pridonosi tome da se ne zaborave patnje zatvorenika koji su
tamo bili zatvoreni u periodu od 1949. do 1956. Posjetioci otoka tako
Ce biti osvijesteni da nije prihvatljivo oduzeti slobodu ljudima zato
sto razmisljaju drukcije u odnosu na vladajuce. Na kraju, nadamo
se da ce ih ova brosura ohrabriti da se zauzmu za slobodu i solidar-
nost, a protiv nepravde i represije — bez obzira na to gdje se one
zbivaju. Pri tome smo svjesni da Goli otok ne moze simbolizirati sva
ona mjesta na svijetu gdje su se dogadale daleko vece strahote.
Srdacno zahvaljujem autorima publikacije Martinu Previsicu, Vladiju
Brali¢u i Borisu Stamenicu, koji su ovo vazno historijsko istrazivanje
ucinili dostupnim Sirem krugu citalaca. Zahvaljujem takoder Vesni
Ibrisimovi¢ na grafickom dizajnu publikacije te Blanki Smoljan iz
Fondacije Friedrich Ebert na predanom radu u pozadini bez kojeg
se ova brosura ne bi pojavila.

Turkan Karakurt
Direktorica Ureda Fondacije Friedrich Ebert u Zagrebu

Zasto njegujemo sjecanje na Goli otok

Goli otok je mjesto obiljezeno represijom jugoslavenskog komuni-
stickog rezima nad hiljadama pojedinaca koji su na otoku bili zatvo-
reni. Negostoljubivi i nenaseljeni otok izmedu Raba i Senja pred-
stavlja jedno od simbolicki najvaznijih mjesta u savremenoj historiji
Hrvatske, odnosno bivse Jugoslavije. No od nekadasnjeg logora,
kasnije zatvora na Golom otoku, ostale su tek derutne i devastirane
zgrade po kojima zimi pasu ovce, a ljeti Setaju turisti u potrazi za
iskustvom “jadranskog Alcatraza” koje im prodaju turisticke agencije
i lokalni brodari.

lako su za Goli otok gotovo svi u Hrvatskoj culi, rijetki o njemu mogu
reci vise od nekoliko smislenih recenica. Jedan od vaznijih razloga
ovog nesrazmjera je i donedavni manjak sirokoobuhvatnih naucnih
istrazivanja Golog otoka. Objavom knjige “Povijest Golog otoka” dr.
Martina Previsica pocetkom 2019. godine ucinjen je veliki iskorak
u nau¢nom istraZivanju ove vazne teme. No Previsi¢eva knjiga od
Sestotinjak stranica svojim opsegom uveliko nadilazi potrebe za

informiranjem prosjecnog posjetioca, odnosno Sire javnosti.

Ova brosura nastala u saradnji s dr. Martinom Previsi¢em predstavlja
kratki uvod u tematiku politicke historije Golog otoka te vodi¢ po
dijelu otoka koji posjetioci najcesce obilaze. Rezultati visegodisnjeg
naucnog istrazivanja dr. PreviSica Citaocima su predstavijeni na
razumljiv i jednostavan nacin primjeren ¢itaocima koji nemaju pred-
znanja o Golom otoku ili o politickoj historiji Hrvatske.

Pored pruzanja osnovnih informacija o logoru, kasnije zatvoru na
Golom otoku, cilj ove brosure je potaknuti ¢itaoce na razmisljanje
o ideoloski motiviranom nasilju u okvirima razlicitih rezima na
podru¢ju Hrvatske u 20. stoljecu. Ujedno Zelimo naglasiti vaznost
ocuvanja ljudskih prava i sloboda svakog pojedinca te potaknuti
empatiju prema Zrtvama politickog i ideoloskog nasilja.

Obrazovanje javnosti uz poticanje kriticke refleksije i javnog dijaloga
smatramo osnovnim postulatima izgradnje drustveno svjesnih
gradana spremnih da se suprotstave kaznjavanju slobode rijeci,
misljenja i djelovanja u okvirima ustavno-pravnog poretka. Ovom
brosurom o Golom otoku Zelimo pridonijeti izgradnji drustva uteme-
lienog na demokratskim i gradanskim vrijednostima, drustva kojem
se Goli otok vise nikada nece dogoditi.

Dr. Boris Stameni¢



HISTORISKI KONTEKST NASTANKA LOGORA

NA GOLOM OTOKU

Komunisticka Jugoslavija bila je jedna od najodanijih
sliedbenica Sovjetskog Saveza u godinama nakon Drugog
svjetskog rata. Jugoslavenski komunisti nastojali su kopirati
sovjetske modele u politici, kulturi, ekonomiji, sudstvu, kao i
u mnogim drugim poljima. Staljinove slike bile su uobicajen
prizor u raznim drzavnim institucijama, a bezgrani¢no veli-
¢anje Sovjetskog Saveza i njegovog vode ispunjavali su javni
prostor. No, pritom su jugoslavenski komunisti bili vodeni
uvjerenjem da moraju jacati svoju regionalnu ulogu i Siriti
komunizam preko granica Jugoslavije. Takva politika dovela
ih je u sukob sa Sovjetskim Savezom kojem nisu odgova-
rale jugoslavenske samostalne akcije u Gr¢koj, Bugarskoj i
Albaniji.

Dana 28. juna 1948. godine Sovjeti su objavili Rezoluciju
Informbiroa s ciljem pritiska na Jugoslaviju i smjene tadas-
njeg rukovodstva, medutim, do pada vrha Komunisticke
partije nije doslo. Kako je do tada sukob bio tajan, objava
Rezolucije Informbiroa izazvala je Sok medu gradanima
zemlje. Nakon tri godine intenzivne staljinizacije Jugoslavije
bilo je tesko prihvatiti ¢injenicu da Sovjetski Savez i Staljin
nisu vise prijatelji. Sovjeti su nakon toga izolovali Jugosla-
viju, ekonomski i diplomatski, a bilo je ¢ak i naznaka vojne
intervencije. Istovremeno, u zemlji su se poceli pojavljivati
ibeovci, pristalice Sovjetskog Saveza, ali i ljudi zbunjeni
novonastalom politickom situacijom.

Pola godine nakon objave Rezolucije Informbiroa, kada je
postalo jasno da pomirenja sa Sovjetskim Savezom nece
biti i da se moze ocekivati samo daljnje pogorsanje odnosa,
jugoslavenski komunisti krenuli su u obra¢un sa stvarnom
i potencijalom opozicijom u svojim redovima i zapoceli
organizaciju logorskog i zatvorskog sistema za zatvaranje
ibeovaca, od kojih je najveci bio logor na Golom otokuy,
osnovan u julu 1949. godine.

Brojni otoci Sirom svijeta u historiji su sluzili kao mjesta
zatvaranja politickih protivnika. Izolovan jadranski otok



smjesten daleko od isto¢nih granica zemlje nametnuo se
jugoslavenskoj tajnoj policiji, koja se u to vrijeme zvala
Uprava drzavne bezbednosti (UDBA), kao logi¢no rjesenje
za izolaciju stvarnih i navodnih Staljinovih pristasa. Naime,
na otoku nije bilo pitke vode ni pogodnog tla i klime, pa
nije bio naseljen niti je bio prikladan za razvoj poljoprivrede,
osim za povremeni ribolov i ovcarstvo. Uprkos poloZaju u
relativno gusto naseljenom dijelu Jadrana, Goli otok povr-
Sine 4,54 kvadratna kilometra ostao je pust.

Najvedi dio otoka nezasticen je od cestih udara jake bure,
dok je samo jedan dio jugozapadne obale Golog otoka
djelomic¢no zasti¢en. Upravo je na tom dijelu nastao prirodni
pristup otoku na kojem je kasnije, prilikom izgradnje logora,
niknula luka. Ostatak nepristupacne obale, posebno
sjevernu i isto¢nu stranu otoka, karakteriziraju nizovi klisura
visokih oko 200 metara i dugih oko cetiri kilometra. Najvisi
vrh otoka je Glavina (227 metara), dok okolne dubine mora
sezu do 30 metara, a najveca je dubina zabiljezena pod
isto¢nom obalom, ¢ak 103 metra.

Ove karakteristike cinile su otok prirodno izolovanim.
Geoloska grada u kojoj dominiraju stijene vapnenca ponaj-
vise je utjecala na nepostojanje izvora vode ili stalnih povr-
sinskih tokova na otoku, pa je zbog toga i otocna vegetacija
ostala siromasna. Kamene obronke tek sporadi¢no prekri-
vaju suhi travnjaci. Na jugozapadnom dijelu Golog otoka,
koji je nesto zasticeniji od udara vjetra, nakon osnivanja
logora zapocelo se s posumljavanjem. Posumljene povrsine
danas predstavljaju jedini,zeleni” dio otoka.

| sama klima otoka sugerirala je da je Goli otok prihvatljivo
mjesto za logor ovog tipa. Prema klasifikacijama otokom
dominira umjerena topla i vlazna klima s vru¢im ljetom.
Zimi su vrlo ¢Cesti udari bure brzine do 150 km/h kada
temperatura pada do minus 8 °C. Kada se u obzir uzmu sve
navedene geografske odrednice, Goli otok bio je pogodno
mjesto za osnivanje logora, a surovi klimatski uvjeti usjedci
¢e se u sjecanje logorasa kao jedna od glavnih karakteristika
logora.

GOLI OTOK

1949. - 1956.

Goli otok bio je najvedi logor u sistemu logora i zatvora
za zatvaranje ibeovaca. U Sest godina njegova postojanja
kroz njega je proslo oko 13 000 osoba te je na razne nacine
na otoku umrlo 287 osoba. U periodu od 1949. do 1956.
postojalo je nekoliko manjih logora na Golom otoku, tri
za muskarce i jedan za Zene. Jugoslavenska tajna policija
(UDBA) rukovodila je logorom prisiljavajudi logorase da
maltretiraju druge logorase. Citav sistem Golog otoka teme-
ljio se na ideji da logoras mora prokazivati druge Staljinove
pristalice na kopnu te fizicki i verbalno napadati one logo-
rase koji jos podrzavaju Sovjetski Savez.

Na Golom otoku je postojao ¢itav proizvodni pogon gdje su
logorasi radili u teSkim uvjetima; kamenolomi, pilane, izrada
namjestaja, vadenje pijeska, popravci manjih brodova, proi-
zvodnja plocica itd. Logorasi su veci dio dana radili u nekom
od ovih proizvodnih pogona i tako tajnoj policiji pribavljali
zaradu. Logor je zatvoren krajem 1956. godine prestankom
sukoba sa Sovjetskim Savezom.

Kada je rije¢ o konkretnim logorima (tzv. radilistima) na
Golom otoku, treba naglasiti da je u relativno kratkom
periodu od 1949. do 1956, nakon objave Rezolucije
Informbiroa 1948., ondasnja vlast za potrebe tzv. politi¢kog
preodgoja kaznjenika (ibeovaca) izolovani otok pretvorila u
tajni logor. U svega nekoliko godina na otoku su u najvecoj
tajnosti podignute i uredene razlicite gradevine u svrhu
prihvata kaznjenika, a vrlo brzo bit ¢e osnovan i industrijski
pogon koji je imao visestruke funkcije.

Organiziraju¢i pomno odabrana mjesta za izolaciju kaznje-
nika opasana bodljikavom Zicomilivisokim zidom, nastambe
za njihov grupni smjestaj, pojedinacne celije (samice),
upravne zgrade za isljednike i sluzbu osiguranja, bunkere
i strazarnice za Cuvare te povrsine za prisilan rad (kame-
nolomi, povrsine za posumljavanje otoka, poljoprivredne
povrsine), oblikovani su prostori prilagodeni posebnom
oto¢nom krajoliku, ali i strogo namijenjeni osnovnoj funkciji



logora. Svi ti prostori i gradevine omogucavali su provo-
denje izolovanog zivota, uspostavljanje logorske discipline
i provodenje piramidalnog sistema upravljanja i nadzora
kako bi u najve¢em mogucem stepenu osiguravali osnovnu
politicku funkciju logora: politicki preodgoj kaznjenika.

Na Golom otoku postojala su Cetiri logora. Prvi logor ,Stara
Zica" u trajanju od 1949. do. 1950, drugi logor ,Velika Zica"
u trajanju od 1950. do 1954. i treci golootocki logor (R-5 ili
zenski logor) koji je trajao od 1951. do 1952. godine, svi oni
su bili smjesteni iznad prirodnih uvala Tatinja, Vela Draga i
Vela Senjska, usred ogoljelog kamenog krajolika otoka i to
na posebnom mjestu kamenih udolina koje su oblikovale
kraske bujice pa su tako stvorile prirodno mjesto za logore.

Za razliku od ostalih golootockih logora, cetvrti logor
,Petrova rupa” koji je postojao od 1950. do 1954. nalazio
se u unutrasnjosti otoka. Medutim, taj potpuno izolovani
logor namijenjen ,nepopravljivim ibeovcima” bio je skriven
od ostalih logora na Golom otoku kako bi se ova grupa
posebnih ibeovaca izolovala od drugih kaZznjenika. Tako je
nastao logor u napustenoj rudarskoj jami koja je izbusena
u periodu izmedu dva svjetska rata kada su se vrsili rudarski
iskopi prilikom trazenja boksitne rude.

Treba naglasiti da je Goli otok bio najvecilogor za internaciju
stvarnih i navodnih Staljinovih pristasa na kojem je interni-
rano najvise osoba. Medutim, on nije bio jedini. Osim njega
postojala su dva logora na otoku Grguru, jedan za zene i
jedan za oficire Jugoslavenske armije. Osim toga, ibeovci
su internirani u zatvore u Bileci, Pozarevcu, Staroj Gradisci,
zatvor na otoku Ugljanu te u logor Ramski rit blizu granice s
Rumunijom. No logor na Golom otoku jedini je funkcionirao
kao mjesto internacije ibeovaca tokom cjelokupnog trajanja
sukoba od 1949.do 1956. godine. Pod optuzbom za podrsku
Staljinu tokom navedenog perioda ukupno je u Jugoslaviji
zatvoreno 15 737 osoba u razlicite logore i zatvore.

GOLI OTOK

1956. - 1988.

Treba razlikovati logor na Golom otoku koji je osnovan s ciliem
“politickog preodgoja”ibeovaca i kasniji zatvor Goli otok. Prvo-
bitni logor bio je pod direktnom upravom savezne Udbe, dok
je kasniji zatvor bio u nadleznosti republickog SUP-a (Sekreta-
rijata unutrasnjih poslova Socijalisticke Republike Hrvatske). |
sama organizacija i smisao kasnijeg zatvora bili su drukiji, bas
kao i struktura zatvorenika.

Nakon zavrsetka sukoba sa Staljinom Goli otok je priviemeno
zatvoren, ali je jugoslavenska tajna policija zakljucila da je proi-
zvodni pogon na otoku previse profitabilan da bi ga zatvorili.
lako je jos 1953. godine logor na Golom otoku (do tada nazivan
“Radiliste Mermer”), dobio novo ime "Kazneno-popravni dom
Rab - Goli otok’, tek je nakon 1956. godine tamo profunkci-
onirao zatvor za delikvente, mlade punoljetnike, kriminalce i
politicke zatvorenike. Danasnji izgled ostataka Golog otoka
dobrim dijelom datira iz vremena zatvora na Golom otoku,
iako postoje brojne zgrade koje su preZiviele iz vremena
logora. Kaznena ustanova na Golom otoku je zatvorena 1988.
godine, a potom je gotovo u potpunosti devastirana.

Zatvorske zgrade na prostoru nekadasnjeg logora “Velika Zica"
Autor fotografije: Darko Bavoljak



OBILAZAK GOLOK OTOKA U 60 MINUTA

PRISTANISTE

Brodovi s logorasima, ali i raznim materijalima, najcesce su
isplovljavali iz luke Bakar i stizali u ,Pristaniste” na Golom
otoku koje je formirano prilikom izgradnje logora 1949.
godine. Ubrzo su izgradene razne privredne zgrade te pripa-
dajuca infrastruktura male luke, a na otoku je izgradeno i
malo remontno brodogradiliste.

,Pristaniste” je ostalo u losem sjec¢anju logorasa jer je blizu
njega pocinjao Spalir, dvored logorasa, koji je ponekad
brojio i vise od hiljadu ljudi kroz koji su novopridosli logorasi
prolazili i bivali tu¢eni. ZabiljeZeni se brojni smrtni slu¢ajevi
logorasa koji nisu izdrzali $palir.

Pristaniste na Golom otoku
Autor fotografije nepoznat, izvor: Arhiv Udruzenja Goli otok "Ante Zemljar”

HOTEL

Zgrada tzv. "Hotela"
Autor fotografije nepoznat, izvor: Arhiv Udruzenja Goli otok "Ante Zemljar”

Tzv.,Hotel" je zgrada izgradena tokom 1950. godine. Zgrada
je sluzila kao smjestajni objekt za isljednike pripadnike
Udbe (1. sprat) te prostor za isljedivanje logorasa i rucak
(prizemlje). Danasnja Suma oko zgrade ,Hotela” rezultat
je posumljivanja od 1950. godine. Naime, uspostavljanje
logora promijenilo je Goli otok i njegov okoli$, nije samo
utjecalo na logorase na njemu. Prostor ispred zgrade
izvorno je bio kameni krs, kako se vidi na fotografiji. Uprava
logora htjela je posumiti Goli otok ili bar njegove dijelove
gdje je to bilo moguce. Zemlja je dovozena s obliznjih
otoka te koriStena za sadnju drveca, uglavnhom borova.
Tajna policija i tu je spajala politicki preodgoj i prisilni rad.
Logorasi su morali satima stajati na mjestu kako bi svojim
tijelima stitili sadnice od jakog sunca.



Porastom broja uhapsenih ibeovaca povecao se i broj logorasa
na Golom otoku. Time su smjestajni kapaciteti u prvom logoru
,Staroj Zici" postali nedovoljni pa je uprava logora odlucila sagra-
diti drugi vedi logor, poznat pod nazivom ,Velika Zica’, odnosno
"Zica" Logor je izgraden 1950. godine i imao je vise od 20 zidanih
paviljona od kojih je svaki mogao primiti oko 250 kaZnjenika.
,Velika Zica" je bila okruzena bodljikavom Zicom sa strazarnicama,
a postojalo je i malo pristaniste. Tu su takoder izgradene zgrade
za kulturnu sekciju, kuhinja, skladista, sanitet itd. Nakon zatva-
ranja logora upravo je,Zica” rekonstruisana te je na ovom mjestu
formiran zatvor KPD Goli otok. Originalne gradevine, vidljive na
fotografiji, unistene su. Danasnji izgled lokaliteta u velikoj mjeri
oslikava izgled zatvora iz kasnijih decenija.

Logor “Velika Zica"
Autor fotografije nepoznat, izvor: Arhiv Udruzenja Goli otok "Ante Zemljar”

CENTAR LOGORSKE SAMOUPRAVE

Zgrada centra logorske samouprave
Autor fotografije: Darko Bavoljak

Logor na Golom otoku imao je specifi¢tnu upravnu strukturu.
Sama Udba, jugoslavenska tajna policija, gotovo nikada
nije bila prisutna unutar samog logora. Ona je organizirala
sistem logorske samouprave gdje su privilegirani logorasi
upravljali ostalim kaznjenicima. Organiziran je i ¢itav sistem
privilegiranjaiinterne logoraske hijerarhije koji je bio poluga
,politickog preodgoja”. Zgrada ,Centra’, vrha logoraske
samouprave, jedna je od rijetkih autenti¢nih zgrada u ,Zici"
Tu su Sefovi logorske samouprave koordinirali zadatke dobi-
vene od Udbe, provodili su u djelo radne planove ili primali
logorase i saradnike. Ovo mjesto bilo je posebno omrznuto
medu logorskom populacijom. Naime, zatvorenici su dobro
znali da su podobnilogoradi smjesteni u“Centru” produzena
ruka Udbe. Rukovodstvo ,Centra” imalo je brojne privilegije
o kojima su obi¢ni logorasi mogli samo sanjati: krevete,
neogranic¢enu hranu i pic¢e, pa ¢ak i alkohol. Nisu morali
raditi, ali su naredivali. Inace, sli¢ni organizacijski modeli,
gdje logorasi upravljaju logorasima u ime uprave, mogli su
se naciiu nacistickim logorima, kao i u sovjetskim gulazima.



PETROVA RUPA

Ostaci logora “Petrova rupa”
Autor fotografije: Darko Bavoljak

Logor "Petrova rupa’, alternativnih naziva,R-101"i,Manastir’,
sastojao se od jedne velike barake gdje je bilo internirano
oko 130 osoba te manje zidane zgrade za logorsku kuhinju.
Logor je izgraden u jami dubine desetak metara, kakvih je
u svrhu potrage za boksithom rudom u periodu izmedu
dva svjetska rata na Golom otoku iskopano nekoliko. Zatvo-
renici su mahom bili tvrdokorni ibeovci, stari komunisti,
lideri Komunisticke partije Jugoslavije prije dolaska Tita na
vlast, osobe s dugim stazom u Sovjetskom Savezu, proslav-
ljeni partizanski komandanti itd. Svi oni zbog svog dugog
partijskog staza bili su neskloni Titu i mahom su podrzali
Staljinovu stranu. Kako bi ih se izolovalo od ostalih logorasa,
smjesteni su na ovo usamljeno mjesto gdje su bili podvr-
gnuti jakoj torturi. Logor je nakon rasformiranja zatrpan.
Fotografija prikazuje lokaciju na kojoj se najvjerovatnije
nalazio logor ,Petrova rupa’

Logorasi pamte Zed kao jedan od najteZih problema na
Golom otoku. Stoga je jedna od najboljih pozicija koju je
logora$ mogao dobiti u logoru bila uloga,vodara” Vodari su
bile osobe koje su imale zadatak dijeliti vodu tokom obroka
ili rada. Vodar je imao mo¢ odlucivanja da logorasima daje
manje ili vece koli¢ine vode. Mogao je i sam popiti vode,
kada je htio i koliko je htio, ali je uvijek bio u opasnosti
od drugih logorasa. Svi su htjeli njegovu poziciju i bili su
spremni uciniti bilo Sta da to postignu. Jednostavno vode
nikad nije bilo dovoljno.

Osim $to se logorase ponekad i kaznjavalo manjim porci-
jama vode, vodu je logisticki bilo tesko dopremiti na Goli
otok. U tu svrhu postojao je brod vodonosac “Izvor” koji je
snabdijevao logor vodom. Jedan od nacina da se smisljeno
doskoci problemu nedostatka vode na otoku bila je
izgradnja velikog naplava gdje je prikupljana kisnica.

Spremnik za vodu
Autor fotografije: Darko Bavoljak



Goli otok nije bio samo mjesto za mucenije i internaciju ljudi,
vec i vrlo razraden industrijski kompleks. Od samog pocetka
postojanja logora tajna policija koristila je logorade za razne
poslove od izgradnje logora, poSumljavanja otoka pa do
eksploatacije golootockog kamena. S vremenom razvijale
su se i druge proizvodne grane poput obrade kamena,
Zeljeza, drveta, popravka brodova, vadenja pijeska itd.

Tajna policija, Udba, od ovih djelatnosti i trgovine raznim
golootockim proizvodima i sirovinama zaradivala je velik
novac. Na mjestu prvog logora “Stara Zica” nastale su brojne
radionice koje su nakon 1956. godine prebacene na lokaciju
u blizini pristanista. Zanimljivost je da je na Golom otoku
dugo vremena postojala tvornica teraco plocica te da su
njenim proizvodima poplocene brojne javne ustanove
sirom zemlje.

Radionice na Golom otoku
Autor fotografije: Darko Bavoljak

Kamena zgrada
Autor fotografije: Darko Bavoljak

Kamena zgrada je prva zidana gradevina na Golom otoku.
Izgradena je 1949. godine radom logorasa za potrebe smje-
Staja uprave logora i isljednika. Nakon zavrsetka izgradnje
novog i veceg objekta za smjestaj uprave i isliednika 1950.
godine (vidi tacku 2), kamena zgrada bila je koristena za
smjestaj cuvara. U kasnijim periodima kamena zgrada cesto
je mijenjala funkciju.



VERA WINTER
(1923.-2015.)

Vera Winter, rodena Barisi¢, bila je mlada sluzbenica u
jednoj od saveznih institucija u Beogradu kada je objav-
ljena Rezolucija Informbiroa u ljeto 1948. godine. Jedan od
njenih poznanika bio je prepoznat kao simpatizer Staljina,
$to je bio dovoljan razlog da i ona postane sumnjiva.
Nakon sto je dvojici agenata Udbe naivno ispricala da
slusa Radio Moskvu, vrlo brzo je uhapsena. Nakon teske
istrage deportirana je u Zenski logor na Golom otoku.

»One su imale srece. Ja sam bila u brigadi koja je nosila
kamen, i to od obale pa gore na brdo. Ono sto je bilo tesko
osim samog nosenja kamena bilo je to da nismo imali
nikakvu obucu, vec¢ nekakve gumene opanke. To su zapravo
bile stare auto gume koje smo necim zavezali. Uzas. |
nakon kratkog vremena pocela je teci krv sa nogu pa sam
morala razderati bluzu i napraviti opanke (...) NajteZze mi je
padao teZak fizicki rad bez odmora. To neprekidno nosenje
kamenija ili cementnih vreca od jutra do mraka. Meni su se
jos donedavno vidjeli oZiljci, a neki se jos i danas vide, iako
je proslo 60 godina. To je prvo. A drugo je bilo psihicka iscr-
pljenost, tolika da sam se u sebi lomila. Nisam vise mogla,
rekla sam si, napravit ¢u sta god od mene traze samo da
umrem tog trenutka. Jel’ mozZete to zamisliti?”

lzvadak iz intervjua s Martinom Previsicem 2009. godine u Zagrebu

Za vrijeme sukoba sa Staljinom uhapsene su i u logore inter-
nirane 862 Zene. Optuzbe su bile gotovo jednake kao i za
muskarce. Zene su od trenutka hapsenja bile fizicki odvojene
od muskaraca. Tokom istrage bile su u posebnim zatvorima,
odnosno u posebnim dijelovima zatvora. Sudeno im je u
odvojenim procesima, nakon ¢ega su transportovane u logore
i zatvore u kojima su bile odvojene od muskaraca. Prvi logor
u kojem su bile smjeStene u trajanju od augusta 1949. do
januara 1950. godine bio je Ramski rit, koji se nalazio na granici
Jugoslavije sa Rumunijom. Logor se nalazio na mocvarnom
podru¢ju blizu tada neprijateljske zemlje pa su zatvorenice
ubrzo prebacene u zatvor Zabela u PoZarevcu.

Nakon toga Zene su prebacene u logor na otoku Sveti Grgur
gdje su provele oko godinu dana, od aprila 1950. do aprila
1951. godine, da bi potom bile prebacene na Goli otok u logor
imena “Radiliste 5" (R-V). Tu su provele takoder godinu dana.
Tokom ovog vremena, iako su bile na otoku zajedno s muskar-
cima, nisu bile u doticaju s njima. Prema svjedocenjima bivsih
logorosa i logorasica, samo ponekad su jedni druge vidjeli
izdaleka. Zenski logor na Golom otoku bio je na posebno
nepristupacnom mjestu koje je imalo posebno lose vremenske
uvjete jer je bio izloZen stalnim naletima vjetra. Sli¢no upravnoj
strukturi muskih logora, isljednice su bile Zene, a Zivotni i radni
uvjeti bili su teski. Nakon Golog otoka logoraSice su prebacene
ponovno na susjedni otok Sveti Grgur, gdje su docekale raspu-
stanje logorskog sistema i izlazak na slobodu.

Ostaci zenskog logora na Golom otoku
Autor fotografije: Darko Bavoljak 21






ALFRED PAL
(1920.-2010.)

Autor fotografije: Darko Bavoljak

Alfred Pal bio je graficar i umjetnik. Veliki dio njegove
porodice stradao je u holokaustu, a on sam bio je
zatvorenik talijanskih i ustaskih logora. Godine 1943.
prikljuc¢io se partizanima. Nakon izbijanja sukoba sa
Staljinom proveo je gotovo cetiri godine na Golom
otoku. Bio je uhapsen kao pristalica Rezolucije Inform-
biroa 1949. godine. Pusten je 1953. godine. Pal ¢ée se
kasnije prisjetiti Sto mu je bilo najteze u logoru:

“Meni je licno na Golom najteZe bilo ostati covjek.
Vjerujem da je svakome tako bilo, jer ono sto se trazilo
od pojedinca bilo je obratno od onoga sto se ocekuje od
normalnog covjeka. Ja to nisam htio raditi i u tome sam
iSao da kraja. Nisam htio cinkati svoje drugove, nisam
htio tudi druge kaznjenike, nisam htio trcati isljedniku na
raport. Platio sam cijenu. Bio sam tri puta pod bojkotom,
vise puta tucen, a na koncu bio sam sinonim za “bandu’.
To je bila cijena, ali nisam htio niti pedlja odstupiti od
toga da ostanem covjek na Golom.”

Izvadak iz intervjua s Martinom Previsicem 2009. godine u Zagrebu

GOLI OTOK

- JUGOSLAVENSKA JAUNA TRINA

Jugoslavenska tajna policija zabranjivala je logorasima
koji su izlazili na slobodu govoriti o Golom otoku i svojim
iskustvima u logoru. Logorasi su prije izlaska na slobodu
morali potpisivati tzv. “Obavezu” u kojoj su se obavezali na
sutnju o dogadajima u logoru pod prijetnjom ponovnog
zatvaranja. Povratnici na slobodu uglavnom su razgovarali
o Golom otoku samo s ljudima od najveceg povjerenja.
Tako je Goli otok dugo bio jugoslavenska javna tajna. Tema
obracuna sa Staljinovim pristasama prvo se pocela probi-
jati kroz knjizevnost jos krajem 1960-ih godina, romanom
Dragoslava Mihailovi¢a,Kada su cvetale tikve”. Nakon Titove
smrti 1980. godine objavljeni su deseci romana (Isakovi¢,
Hofman, Seleni¢, Mihailovi¢) temeljenih na svjedocanstvima
bivsih logorasa koji su u godinama postepene liberalizacije
drustva otvorili ovu temu. U isto vrijeme javljali su se jako
Sturi i zakasnjeli odjeci suzbene historiografije te apologije
ljudi iz aparata drZavne sigurnosti iz vremena sukoba Tito -
Staljin koji su opravdavali postojanje logora za internaciju
tvrdedi da bi“bez Golog otoka cijela Jugoslavija postala Goli
otok” Pocetkom osamdesetih godina 20. stoljeca represija
i nasilje u periodu sukoba sa Staljinom postali su i tema
igranih filmova, medu kojima se po popularnosti izdvajaju
“Balkanski Spijun”te “Otac na sluzbenom putu”. Pojavljivanje
filmova, svjedocanstava i takozvane “knjizevnosti Golog
otoka” snazno je djelovalo na jugoslavensko drustvo koje
se vec suocavalo s krizom. Uprkos historijskom kontekstu
nastanka logora, spoznaje o mucenjima na Golom otoku i
surovom represivnom aparatu dodatno su razocarale brojne
ljude i doprinijele rastu¢oj krizi povjerenja u jugoslavenski
komunisticki poredak. No uslijed raspada Jugoslavije logor
je ostao neistrazena tema, novim drzavama sljednicama
neprevise interesantna ostavstina bivse zajednice

VLADIMIR BOBINAC
(1923.-2014.)

Autor fotografije: Zoran Petric

Vladimir Bobinac uhapsen je kao student historije na Filo-
zofskom fakultetu u Zagrebu. Na Golom otoku proveo je
dvije godine. Nakon demokratskih promjena devedesetih
godina kada je dopusten pristup Golom otoku, Bobinac je
poceo voditi privatne ture po Golom otoku. Do svoje smrti
proveo je hiljade ljudi usput im prenoseci svoja iskustva
iz logora. Svoje iskustvo s Golog otoka Vladimir Bobinac
jednom prilikom opisao je sljede¢im rijec¢ima:

»Goli otok je masa. Goli nije Alfred Pal, Pavle Ravlic ili ja.
Goli nije pojedinac jer on je masa. Goli je premlacivanje
druga od strane njihovih ratnih drugova, prijavijivanje
jedan drugoga. A to se tesko moZe opisati. Goli je kao
Ejzenstejnov film o pobuni mornara u Odessi gdje nema
glavnog glumca s lijepim zubima, ve¢ masa igra glavnu
ulogu. Na Golom nema heroja jer se heroj ne moze biti
dvije ili vise godina. Heroj umire ili ne umire u sekundi
dok se na Golom umire godinama. Moze se patiti samo
do odredene mjere, nakon cega posrces i postajes dio
razbjesnjele rulje koja se tuce i prijeti medusobno. Jedini
uvjet da preZivite je da postanete dio te rulje. Tesko je
opisati kako je golootocki sistem promijenio covjeka da
radi sve sto je morao raditi. To je moj pogled na sve to.”

lzvadak iz intervjua s Martinom Previsicem 2010. godine u Krku

GOLI OTOK U SAVREMENO)

HRVATSKOJ KULTURI SIECANIA

Goli otok predstavlja jedno od historijski i simbolicki najvaz-
nijih mjesta u savremenoj historiji Hrvatske. Negostoljubivi
otok podno Velebita obiljezen je kao centralno mjesto
represije jugoslavenskog komunisti¢kog reZima nad neisto-
misljenicima. No uprkos njegovoj hisorijskoj i simbolickoj
vaznosti, na postojanje nekadasnjeg logora, kasnije zatvora,
danas upucuju tek devastirani rusevni objekti koji propadaju
u otockom kamenjaru. PaZljiviji posjetitelji na otoku ¢e uociti
i nekoliko informativnih ploc¢a, odnosno spomen-ploca
posvecenih Zrtvama te turisticko-ugostiteljske sadrzaje vrlo
upitne primjerenosti. O muzejsko-obrazovnoj ustanovi koja
bi na temelju profesionalnih nau¢no-istrazivackih, muzejsko-
didaktickih i pedagoskih standarda tematizirala “Goli otok’,
moze se u ovom trenutku samo sanjati.

Devastacija prostora nekadasnjeg logora, kasnije zatvora,
zorno ilustrira odnos hrvatske drzave i hrvatskog drustva
prema Golom otoku i njegovim zrtvama. Goli otok i njegove
Zrtve danas su samo jedna u nizu sporednih tema u kulturi
sje¢anja, ostavljenih na brigu malobrojnim entuzijastima
koje ponajcesce porodi¢na historija veze uz bolnu temu.
S obzirom na vaznost tematiziranja diktatura u izgradniji
demokratske politicke kulture, kao i na istaknutu ulogu
komunisticke represije u kulturi sjecanja vecine savremenih
postkomunistickih drustava u Evropi, postavlja se pitanje
zasto je tome tako.

Razlozi skromne vidljivosti Golog otoka u hrvatskoj kulturi
sjecanja su visebrojni. Govoreci o marginalnoj zastupljenosti
teme Golog otoka u hrvatskoj kulturi sjecanja i rijetkim
iskazivanjem empatije prema Zrtvama, treba za pocetak reci
da ambivalentan odnos prema Zrtvama logora za preodgoj
datira jos iz perioda socijalisticke Jugoslavije. Kombinacija
neznanja o okolnostima hapsenja, deportacija i uvjeta
boravka zatvorenika na Golom otoku s jedne strane, te straha
od sovjetske invazije i njenih posljedica s druge strane, rezul-
tirala je sumnjicavim pitanjima koja i danas suoblikuju javno
misljenje o ovoj temi. Neka od tih pitanja su: jesu li na Golom

otoku bili politi¢ki zatvorenici ili pak obi¢ni kriminalci? Ako su
bili politi¢ki zatvorenici, jesu li oni zaista bili vatreni Staljinovi
pobornici? Ako su bili staljinisti, Sta se drugo uopée moglo i
uciniti osim internirati ih na izolovanom mjestu? Ako nisu bili
staljinisti, kako su se uopce nasli u situaciji da budu uhapseni
i internirani?

Cinjenica jest da su neki od logorasa na Golom otoku bili
vatreni pristase Staljina $to komplicira situaciju s priznava-
njem statusa Zrtve i onim zatvorenicima koji su na Golom
otoku zavrsili samo zato $to ih je neko zlonamjerno prokazao
kao navodne pristase Rezolucije Informbiroa. Politicke elite
komunisticke Jugoslavije nastojale su prikriti, odnosno
opravdati politicku represiju nad oponentima Sto djelo-
micno objasnjava ambivalentan odnos prema Golom otoku
u socijalisti¢koj Jugoslaviji. Sutnja, proizvoljna konstrukcija
opravdanja i blacenje politickih protivnika legitimacijske su
strategije u svakoj diktaturi.

Gradevina na Golom otoku 2018.
Autor fotografije: Boris Stamenic

Nakon zatvaranja zatvora i odlaska posljednjih zatvorenika krajem
osamdesetih godina 20. stoljeca, planiralo se graditi turisticko naselje
na otoku, no planove za razvoj turizma na otoku prekinuo je pocetak
rata u Hrvatskoj 1991. godine. lako izvan podrucja zahvacenog ratnim
sukobima, objekti nekadasnjeg zatvora na Golom otoku su temeljito
opljackani, devastirani i prepusteni zaboravu. Stocari iz okolnih naselja
Goli otok koriste za ispasu ovaca koje neometano lutaju po otoku.

No odgovor na pitanje zasto Zrtve politicke represije na Golom
otoku ni danas u demokratskom, postkomunisti¢ckom poretku
ne nailaze na jednozna¢no uvazavanje i Siroko drustveno
priznanje, zahtijeva detaljniji uvid u savremenu hrvatsku
kulturu sjecanja i vrijednosno-ideoloske okvire savremenog
hrvatskog drustva.

Prvi razlog marginalizacije Golog otoka u hrvatskoj kulturi
sjecanja je etnicka struktura zarobljenika. Nakon 1990. godine
u postkomunistickim drustvima prevladala je etnocentri¢na
politika historije. Relativno nizak postotak Hrvata medu logo-
rasima ne kvalificira ga kao mjesto nacionalnog stradanja.

Drugi razlog je ideoloska orijentacija Zrtava. Bez obzira jesu i
bili ili nisu bili pristase Rezolucije Informbiroa, mnogi zaroblje-
nici bili su uvjereni komunisti, Jugoslaveni i veterani Narod-
nooslobodilacke borbe. Ta cinjenica se takoder negativno
reflektira na njihovu percepciju u dijelu hrvatskoga drustva.
Zbog ideoloske orijentacije velikog broja zatvorenika, Goli otok
se ne uklapa u nove historijske narative. lako je javno prepo-
znat i priznat kao simbol represije u komunisti¢koj Jugoslaviji,
Goli otok ne predstavlja centralni element antikomunistickog
diskursa u Hrvatskoj $to posljedi¢no smanjuje i njegovu gene-
ralnu vidljivost.

Tredi razlog marginalizacije Golog otoka u hrvatskoj kulturi
sjecanja je Domovinski rat, odnosno ¢injenica da je rat za neza-
visnost Hrvatske vec¢ tokom njegovog trajanja u prvoj polovici
devedesetih godina 20. stoljeca afirmiran kao centralni vrijed-
nosni i identitetski simbol hrvatskog drustva. Rat u kontekstu
raspada socijalistickog poretka i visenacionalne federacije
predstavlja kolektivno iskustvo koje Hrvatsku razlikuje od
vecine postkomunistickih drustava u Evropi te djelomicno
objasnjava i razlike u odnosu prema memorijalizaciji savre-
mene proslosti.

S druge strane, treba naglasiti da se visestruko iskustvo ratova i
ideoloski motiviranog nasilja na podrucju Hrvatske u 20. stoljec¢u
danas ocituje u sporom, ali primjetnom trendu pluralizacije
hrvatske kulture sje¢anja te makar implicitnoj koegzistenciji
neko¢ nepomirljivih suprotnosti. lako je rije¢ o nacelno pozi-
tivnom procesu, pluralizacija kulture sjecanja rezultira i stvara-
njem percepcije konkurencije medu Zrtvama te osjecaja u dijelu
javnosti da “oni drugi mare samo za svoje, a nase Zrtve ne vide i

"oy

ne priznaju’, sto posljedi¢no vodi u nove podjele i sukobe.

U kojoj mjeri politicko nasilje i njegove Zrtve zaokupljaju dio
javnosti vidljivo je iz ogor¢enih komentara na portalima i drus-
tvenim mrezama. Anonimnost uc¢esnika rasprava na internetu
zasigurno pridonosi radikalnosti izreCenih stavova koji neri-
jetko prelaze u uvrede i prijetnje. Istovremeno, sve vise ljudi
se povlaci iz diskusija u javnhom prostoru preplaseni govorom
mrznje ili pak uz konstataciju da ih niti historija niti politika ne
zanimaju. U takvim okolnostima, Zrtve politickog nasilja cesto
padaju u drugi plan i postaju potpuno nebitne.

Pozitivno je da se predstavnike vlasti ili barem njihove delega-
cije s vijencima moze vidjeti na komemoracijama povodom
godisnjica na Golom otoku. Predstavnici politickih institucija
Republike Hrvatske pohode Goli otok ponajc¢esce 23. augusta
povodom Evropskog dana sje¢anja na Zrtve svih totalitarnih i
autoritarnih rezima. No izmedu slanja delegacija s vijencem i
izgradnje muzejsko-edukacijske infrastrukture s kvalificiranim
osobliem i programima dug je put koji zahtijeva znacajna
ulaganja te spremnost razlicitih politickih i drustvenih aktera
da podrze taj proces.

Pristaniste na Golom otoku 2018.
Autor: Boris Stamenic¢

Uprkos nepostojanju memorijalne ustanove i pratec¢ih sadrzaja, interes
domacih i stranih posjetitelja za razgledavanjem Golog otoka potaknuo
Jje razvoj turisticke infrastrukture u aranzmanu poduzetnika iz okolnih
naselja na Krku, Rabu, te u Senju i Jurjevu. Nekadasnji logor, odnosno
zatvor na Golom otoku koristi se pritom za reklamiranje izleta i izradu
suvenira koji bagateliziraju patnju golootockih zatvorenika. Posjetitelji se
otokom mogu provozati kamenim stazama u prikolici koju vuce traktor s
natpisom “Goli Exspress” [sic]. Posjetiteljima na raspolaganju takoder stoji
i ugostiteljski objekt “Przun’ sto u lokalnom dijalektu znaci “Zatvor” Otok
povremeno posjecuju i tzv. “party brodovi” s kojih svira glasna muzika.

